
গোষ্ঠী দুটাৰ লগত অহৰহ প্ৰত্যক্ষ বিতৰ্কত লিপ্ত হৈছিলোঁ। ইয়ে আমাক

বিভিন্নধৰণে সহায় কৰিছিল। আমাক জনযুদ্ধ চলাই নিয়াৰ প্ৰক্ৰিয়াটো

বুজাত বহু পৰিমাণে সহায় কৰিছিল।’






 আন্দোলনৰ কালছোৱাত নেপালৰ মাওবাদীসকলে দক্ষিণ এছিয়াৰ সংগঠনৰ পৰা
যথেষ্ট সমৰ্থন লাভ কৰিছিল, যিয়ে দলটো সংগঠিত কৰাত আৰু জনযুদ্ধ চলাই নিয়াৰ
ক্ষেত্ৰত যথেষ্ট গুৰুত্বপূৰ্ণ ভূমিকা গ্ৰহণ কৰিছিল। কমিউনিষ্ট পাৰ্টি অব নেপালে (মাওৰিষ্ট)
২০১১ চনৰ ২১ জুলাইত ক’ৰৰ্ডিনেশ্যন কমিটী অৱ মাওবিষ্ট পাৰ্টিছ এণ্ড তাৰ্গেনাইজেশ্যন
অৱ ছাউথ এছিয়া (চি চি অ’ এম পি অ’ এছ এ) গঠনৰ উদ্যোগ গ্ৰহণ কৰিছিল।

 চি চি অ’ এম পি অ’ এছ এৰ প্ৰথমতে সদস্যপদ গ্ৰহণ কৰা সংগঠনসমূহৰ ভিতৰত
আছিল নেপালী মাওবাদী, পি ডব্লিউ জি, পূৰ্ব বাংলাৰ মুভমেণ্ট (বাংলাদেশ) কমিউনিষ্ট
পাৰ্টি অৱ চেইলন (শ্ৰীলংকা) আৰু ভাৰতৰ কেইটামান উগ্ৰ বাঁওপন্থী সংগঠন। ২০০১
চনৰ ছেপ্টেম্বৰত ঝাৰখণ্ডত চি চি অ’ এম পি অ’ এছ এৰ প্ৰথম অধিৱেশন অনুষ্ঠিত
হৈছিল আৰু ভাৰত, বাংলাদেশ আৰু শ্ৰীলংকাৰ এঘাৰটা সংগঠনে ইয়াত অংশগ্ৰহণ
কৰিছিল।

 সেই সময়ছোৱাত মাওপন্থী দল-সংগঠনবোৰে মাও জে ডঙে এছিয়া, আফ্ৰিকা
আৰু লাতিন আমেৰিকা বিদ্ৰোহৰ সাৰুৱা ভূমি বুলি কোৱা কথাষাৰৰ যথাৰ্থতা বৰ্ণনা
কৰিছিল। আৰু কৈছিল যে এই নীতি দক্ষিণ এছিয়াৰ ক্ষেত্ৰতো প্ৰযোজ্য। এই সংগঠনবোৰে
দাবী কৰিছিল যে গোটেই দক্ষিণ এছিয়াৰ নব্য শাসন ব্যৱস্থাই ঔপনিৱেশিক ৰূপ
পৰিগ্ৰহ কৰিছে, জনতাৰ ওপৰত চলোৱা শোষণে অঞ্চলটোৰ উন্নয়নৰ ক্ষেত্ৰত এক
অৰ্ধ-ঔপনিৱেশিক, অৰ্ধ-সামন্তবাদী অৱস্থালৈ লৈ গৈছিল। চি চি অ’ এম পি অ’ এছ
এৰ এই সংগঠনসমূহ মূলতঃ মাৰ্ক্সবাদী, লেনিনবাদী আৰু মাওবাদী আদৰ্শৰ ওপৰত
ভিত্তি কৰি ঐক্যবদ্ধ হৈছিল।

 নক্সালাইটৰ প্ৰবল প্ৰভাৱ থকা অন্ধ্ৰপ্ৰদেশৰ কৰিমনগৰ জিলাৰ ৰায়াকল আৰু
মল্লাপুৰৰ দৰে ভিতৰুৱা গাঁওবোৰত হঠাৎ বিদ্ৰোহী কাৰ্যকলাপ বাঢ়ি অহাত চোৰাংচোৱা
সংস্থাক তথা প্ৰশাসনে চি চি অ’ এম পি অ’ এছ এ খোপনি পোতা বুলি সন্দেহ
কৰিছিল।

 নেপালৰ ৰাজনৈতিক ভূগোলৰ স্থানসমূহ সম্পূৰ্ণৰূপে বুজি উঠি, মাওবাদী বিদ্ৰোহীৰ দ্ৰুত উত্থান প্ৰত্যক্ষ কৰি পাকিস্তানৰ চোৰাংচোৱা সংস্থা আই এছ আয়ে সহায়ৰ প্ৰস্তাৱ লৈ কট্টৰ কমিউনিষ্ট সংগঠনটোক সাক্ষাৎ কৰিছিল।


 আই এছ আয়ে মাওবাদীসকলৰ সমৰ্থন আদায় কৰিবলৈ চেষ্টা চলোৱাটো তেনেই স্বাভাৱিক, কাৰণ যিহেতু পাকিস্তান চোৰাংচোৱা সংস্থাটোৱে দীৰ্ঘদিনৰ পৰা ভাৰতবিৰোধী
৯৫

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:৪১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

